
• ᐊᑎᖓ: ᐅᖅᓱᐊᓗᒻᒥ ᐅᓯᑲᖅᑕᐃᓂᖅ ᑐᖅᑯᐃᔭᐃᓂᓪᓗ ᐸᓐᓇᒍᑎᑦᑎᓐᓄᑦ ᓇᕈᓂᒻᒧᑦ CASE 19 (2017) 

• ᖃᐅᔨᓴᖅᑎᓪᓗᐊᑕᖓᓐ: ᑲᐅᔅᑕᓐ ᐱᐊᑉᔭᓐ, ᒐᕙᒪᑐᖃᒃᑯᑦ ᑎᒥᖁᑖ ᓄᓇᐅᑉ ᖃᐅᔨᓴᖅᑕᐅᓲᖏᓄᑦ ᓄᓇᒥᓪᓗ 
ᐊᑐᖅᑕᐅᓲᓂᒃ (BGR), ᔮᒪᓂᒃᑯᑦ. 

• ᓇᒦᓐᓂᖓ: ᐅᖅᓱᐊᓗᖃᕝᕕᒃ ᑖᓐᑯᐊᕆᐅᑉ ᑲᖏᖅᖢᐊᑕ ᑕᖕᒫᕝᕕᐊᓂ (ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓ ) 
ᐊᒻᒪᓘᓐᓃᑦ ᔪᕇᑲ.  

• ᐅᓪᓗᔅᓴᖏᑦ: 01.06.2016 – 31.05.2017 

• ᖃᓄᐃᑦᑑᓂᖓ: 

ᐅᖅᓱᐊᓗᒻᒥᒃ ᐅᓯᑲᖅᑕᐃᓗᑕ ᐊᖅᑭᒃᓱᐃᓗᑕᓗ ᐅᖅᓱᐊᓗᖃᐅᑎᒃᑯᕕᒻᒥ ᑕᑉᐱᑲᓂ ᑖᓐᑯᐊᕆᐅᑉ ᑲᖏᖅᖢᐊᓂ ᐊᒻᒪᓘᓐᓃᑦ 
ᔪᕇᑲᒥᑦ ᐊᕐᕌᒍᐊᒍᑦ 2016 ᐸᓐᓇᐅᑎᑦᑎᓐᓂᒃ ᐱᓕᕆᐊᖃᓕᕈᑦᑕ ᐊᕐᕌᒎᓛᖅᑐᒥᒃ ᖃᐅᔨᓴᐃᓂᒻᒥᒃ ᐸᓐᓈᕆᔭᐅᓯᒪᔪᖅ 
ᓇᕈᓇᓐᓂᖅ ᖃᐅᔨᓴᐃᔪᑦ CASE 19 – ᑯᓗᑎᓐᖑᐊᖅ ᑲᖏᖅᖢᖓ ᐊᕐᕌᒍᐊᒍᑦ 2017. 

ᖃᐅᔨᓴᐃᓂᖅ ᐱᓕᕆᔭᐅᓂᐊᖅᑐᖅ ᑕᕝᕘᓇ CASE 19 ᐸᓐᓈᕆᔭᐅᓯᒪᔪᖅ ᐊᐅᔭᖓᓄᑦ 2017 ᑕᖕᒫᕝᕕᖃᓪᓗᑕ 
ᑕᑉᐱᑲᓂ ᑯᓗᑎᓐᖑᐊᖅ ᑲᖏᖅᖢᐊᓂ (ᒪᓕᓐᓂᐊᖅᑐᖅ ᒥᑦᑕᕝᕕᖓᑕ ᖃᓄᐃᑦᑑᓂᖓᓂᒃ ᐱᑐᖃᐅᓂᖓ ᒪᓕᒃᖢᒍ). 
ᑖᓐᓇ ᖃᐅᔨᓵᖃᕝᕕᒋᓂᐊᖅᑕᕗᑦ ᐅᐊᖕᓇᖅ-ᐊᐅᓱᐃᑦᑑᑉ ᕿᑭᖅᑕᔾᔪᐋᖓᑕ ᐊᑯᓐᓂᐊᒍᑦ ᕗᐊᑦ ᕼᐊᓐᑦ ᕿᑭᖅᑖᑕ, 
ᑖᓐᑯᐊᕆᐅᑉ ᑲᖏᖅᖢᐊ, ᒍᕇᓕᐅᑉ ᑲᖏᖅᖢᖓ, ᐊᒻᒪᓗ ᓇᓐᓴᓐ ᐃᑭᕋᓴᖓ (ᑎᑭᑦᑐᒫᖅᖢᑎᒍ ᐅᐊᖕᓇᖓ ᐊᒃᓱᓪ 
ᕼᐊᐃᐴᒡ ᕿᑭᖅᑕᖓ). ᐃᖏᕐᕋᔭᓐᓂᕗᑦ ᓯᕗᓪᓕᖅᐹᒧᑦ ᑕᖅᑭᒧᑦ ᐊᑕᐅᓯᒻᒥᒃ ᖁᓕᒥᒎᒥᒃ ᐊᑐᓪᓗᑕ ᑭᖑᓂᐊᖑᑦ 
ᑕᖅᑭᐅᔪᒧᑦ ᒪᕐᕈᓐᓂᒃ ᖁᓕᒥᒎᖃᓕᓪᓗᑕ.  

ᖃᐅᔨᓴᕆᐊᓯᒍᑦᑕ ᑕᐃᑲᓂ ᐊᕐᕌᒍᐊᓂ 2017 ᐊᑐᕆᐊᖃᓐᓂᐊᖅᑐᒍᑦ ᐃᒻᒪᖄ 350 ᖃᑦᑕᐅᔭᔾᔪᐊᓂᒃ ᐅᖅᓱᐊᓗᓐᓂᒃ. 
ᑖᒃᑯᐊ ᑐᓴᕋᓱᐊᕈᑏᑦ ᐱᔨᑦᑎᖅᑏᑦ PCSP ᐊᒻᒪᓗ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ ᓴᖅᑮᓚᐅᖅᐳᖅ ᐊᑐᓐᓂᐊᓐᓂᒻᒥᒃ 
ᓂᐅᕕᕋᓪᓗᒋᑦ ᐅᖅᓱᐊᓗᔅᓴᕗᑦ ᐊᕐᕌᒍᐊᒍᑦ 2016 ᐅᓯᔭᐅᑎᓪᓗᒋᓪᓗ ᐊᐅᔭᖓᒍᑦ ᑕᑉᐸᐅᖓ ᓇᔪᕝᕕᔅᓴᑦᑎᓐᓄᑦ.  

ᑖᓐᓇ 2017 ᓇᕈᓇᓐᓂᒻᒧᑦ ᑕᖕᒫᕝᕕᓪᓗᐊᑕᕗᑦ ᐊᑐᓐᓂᐊᖅᑕᖏᓐᓂᒃ ᑎᑭᕝᕕᐅᖃᑦᑕᓐᓂᐊᖅᑐᑦ ᒪᕐᕈᓕᕋᓛᒧᑦ 
ᐅᓯᔭᐅᓗᑎᒃ, ᑕᖕᒫᕝᕕᑦᑎᓐᓂ ᕿᖕᓂᓯᒪᔭᕆᐊᓖᑦ ᐅᓄᓗᐊᕌᓗᖁᓇᒋᑦ. ᐊᑐᓐᓂᐊᖅᑕᕗᑦ ᓇᑉᐸᖅᑕᐅᓂᑯᑦ ᐅᖅᓱᐊᓘᑉ 
ᑐᓐᖓᕕᔅᓴᖓ ᐃᑭᐊᖅᖠᓕᒃ ᑕᑉᐱᑲᓂ ᑖᓐᑯᐊᕆᐅᑉ ᑲᖏᖅᖢᐊᓂ ᐊᒃᑐᐃᓗᐊᓐᖏᑎᑦᑎᔪᖅ ᓴᓇᔭᕆᐊᖃᕋᑕ 
ᐅᖅᓱᐊᓗᖃᕝᕕᔅᓴᒥᒃ.  

ᐅᓇ ᐆᒃᑑᑎᕗᑦ ᐱᓕᕆᐊᔅᓴᒧᑦ ᑐᕌᖓᑐᐃᓐᓇᖅᑐᖅ ᐅᖅᓱᐊᓗᔅᓴᑦᑎᓐᓂᒃ ᐸᓐᓈᕆᔭᑦᑎᓐᓄᑦ ᖃᐅᔨᓴᐃᔾᔪᑎᒧᑦ 
ᐊᕐᕌᒎᓛᖅᑐᒥᒃ ᑕᒪᑐᒪᓂ 2016 ᐅᖅᓱᐊᓗᓕᕆᑐᐃᓐᓇᖅᖢᑕ. ᐊᕐᕌᒍᐊᒍᑦ 2017 ᐃᓗᐃᑦᑑᔪᒥᒃ ᖃᐅᔨᓵᕆᔪᒪᔭᑦᑎᓐᓄᑦ 
ᐅᓂᒃᑳᖏᓂᒃ ᓴᖅᑮᓂᐊᖅᑐᒍᑦ ᑖᔅᓱᒧᖓ CASE 19 ᑐᓐᓂᕆᓯᓛᖅᑐᒍᑦ. 

• ᖃᐅᔨᓵᒥᒃ ᑕᑯᔅᓴᕈᕋᓱᑦᑕᕗᑦ/ᖃᐅᔨᓴᐃᔾᔪᑎᒋᓂᐊᖅᑕᕗᑦ: 

ᖃᐅᔨᓴᐃᓂᖃᔾᔮᖏᑦᑐᖅ ᐊᕐᕌᒍᖓᒍᑦ 2016, ᐅᖅᓱᐊᓗᔅᓴᓕᕆᑐᐃᓐᓇᓪᓗᑕ ᐱᓕᕆᓂᐊᖅᑐᒍᑦ ᐸᓐᓇᐅᑎᔅᓴᓂᒃ 
ᓯᕗᓂᐊᒍᑦ ᐸᓐᓈᕆᔭᕆᐊᓕᕗᑦ ᖃᐅᔨᓴᐃᕝᕕᒋᔪᒪᔭᑦᑕ.  

ᐊᔾᔨᒌᖏᑦᑐᓂᒃ ᖃᐅᔨᓴᐃᔾᔪᓯᓐᓂᒃ ᓄᓇᒧᑦ ᖃᐅᔨᓴᕈᑎᓂᒃ ᐊᑐᓛᖅᑐᒍᑦ ᐊᕐᕌᒍᐊᒍᑦ 2017 ᑖᒃᑯᐊ ᖃᐅᔨᕈᑎᕗᑦ 
ᓵᓐᖓᔭᖃᓪᓗᐊᑕᖅᑐᑦ ᖁᑦᑎᓐᓂᖅᐹᑉ ᒥᐊᓕᒐᒃᑯᑦ ᓄᓇᖁᑖᑕ ᐃᖅᑲᖓᓂᒃ ᐃᑎᔪᒨᕆᐊᕈᑖᓂᒃ ᕿᓂᓪᓗᑕ ᖃᓄᖅ 
ᓄᓇᖓ ᓴᖅᑭᑉᐸᓪᓕᐊᓯᒪᒻᒪᖔᑦ ᐅᑭᐅᖅᑕᖅᑑᑉ ᑕᕆᐅᖁᑖᑕ ᐃᖅᑲᖏᓂᑦ. ᓯᕗᓂᐊᒍᑦ CASE-ᑯᑦ ᓯᕗᓕᐅᕆᔭᖏᑦ 
ᓇᕈᓇᓃᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᓇᓗᓇᐃᕆᓯᒪᕗᑦ ᓴᓂᕌᒍᑦ ᑭᒡᓕᖅᐸᓯᐊᒍᑦ ᐸᔾᔭᓪᓗᖓᔪᓂᒃ ᓄᓇᐅᑉ 
ᓄᑦᑖᖃᓐᓂᖏᓂᒃ ᓇᓗᓇᐃᖅᓯᓯᒪᖅᑰᔨᔪᑦ ᓄᓈᒃ ᒪᕐᕉᒃ ᐃᑭᐊᖓᒍᑦ ᓇᐱᓯᒪᓂᖏᓂᒃ. ᑖᓐᓇ ᖃᐅᔨᔭᐅᓯᒪᓕᖅᑐᖅ 
ᐊᖏᔫᔾᔪᑎᓕᒃ ᐱᐅᓂᖅᓴᒥᒃ ᑐᑭᓯᕚᓪᓕᖅᑎᑦᑎᓂᖓᓄᑦ ᐅᑭᐅᖅᑕᖅᑑᑉ ᑕᕆᐅᖓᓐᓂᒃ. ᖄᒃᑲᓐᓂᐊᒍᑦ, ᐃᑦᑕᓐᓂᓐᓂᖓ 
ᐊᒻᒪᑦᑕᐅᖅ ᐊᓯᔾᔨᖅᓯᒪᓂᖏᑕ ᐊᑐᖅᐸᓪᓕᐊᓂᑯᖏᑦ ᐅᔭᕋᖏᑕ ᐊᑦᑎᓛᖏᑦ (ᑕᐃᒍᖅᑕᐅᓲᖅ ᑕᐃᒪᐃᑦᑑᓇᓱᒋᔭᐅᔪᖅ 
ᐱᐅᕆᔮ ᖄᖓᑕ ᐊᒡᒍᖅᓯᒪᓂᐊ) ᓴᓂᓕᖃᖅᑎᑕᐅᓗᓂ ᖃᐅᔨᓵᖑᓂᐊᖅᑐᑦ ᐅᔭᕋᖁᑎᖏᓐᓄᑦ ᓴᕚᓪᐸᐅᑦ (ᓄᐊᕗᐊᐃ), 
ᐃᓱᒪᓕᐅᕆᔭᐅᓯᒪᔪᖅ ᕿᒥᕐᕈᔭᐅᓗᓂ ᑖᓐᓇ ᓇᓚᐅᑦᑖᕆᔭᖅ ᐱᐅᕆᔭᐅᑉ ᐊᒡᒍᖅᓯᒪᓂᐊ ᐃᑦᑕᓐᓂᑦᑐᒥ ᐊᑕᓚᐅᓐᓂᖓᓄᑦ 
ᑖᔅᓱᒧᖓ ᓴᕚᓪᐸᐅᑦᒧᑦ 400 ᒥᓕᐋᓐ ᐊᕐᕌᒍᑦ ᓯᕗᓂᑦᑎᓐᓂ ᑐᓗᕈᑎᒐᒥ ᐊᐅᓱᐃᑦᑑᑉ ᕿᑭᖅᑕᔾᔪᐋᖓᓄᑦ ᐊᒻᒪᓗ 
ᐊᑯᑭᑦᑑᑉ ᐅᐊᖕᓇᖓᓄᑦ 350 ᒥᓕᐋᓐ ᐊᕐᕌᒍᑦ ᑐᓗᕈᑎᓇᓱᒋᔭᐅᓪᓗᓂ. ᐅᓄᓐᓂᖅᓴᑦ ᖃᐅᔨᓴᖅᑏᑦ ᖃᐅᔨᓴᒐᕆᓲᖏᑦ 
ᐊᔅᓱᒻᒪᕆᒃ ᑐᓐᖓᕕᖃᓲᖑᔪᑦ ᐅᔭᕋᓂᒃ ᐊᕝᕗᖅᑕᐅᓂᑯᑦ ᖃᐅᔨᓴᕋᔅᓴᓕᐊᖑᓪᓗᑎᒃ.  



• ᐃᖏᕐᕋᔾᔪᑎᒃᑰᓐᓂᖅ: 

ᐅᓯᔭᐅᓂᖏᑦ ᐅᒥᐊᔾᔪᐊᒃᑯᑦ 350 ᖃᑦᑕᐅᔭᔾᔪᐊᑦ ᐅᖅᓱᐊᓗᐃᑦ.  

• ᓇᑉᐸᖅᑕᐅᔪᑦ (ᓇᑉᐸᕕᒃᑐᑦ/ᓇᑉᐸᖓᑲᐃᓐᓇᖅᑐᑦ): 

ᐊᑐᑲᐃᓐᓇᖅᑐᔅᓴᖅ ᐅᖅᓱᐊᓗᒻᒧᑦ ᓂᐸᑲᐃᓐᓇᕝᕕᒃ ᐃᑭᐊᖅᖠᖃᖅᑐᒥᒃ ᐊᕙᓗᖃᖅᑐᒥᒃ. ᑕᐃᒪᓕ ᑖᓐᓇ CASE 19 
ᓄᖅᑲᖅᑎᑕᐅᑳᓪᓚᒃᑯᓂ, ᐅᖅᓱᐊᓗᖃᐅᑎᖃᕝᕕᖓ ᐲᖅᑕᐅᒐᔭᖅᖢᓂ ᑭᖑᓂᐊᒍᑦ ᐊᕐᕌᒍᐊᓂ 2017. 

• ᐅᑎᖅᑎᕆᓂᖅ: 

ᐱᔭᕇᕈᑦᑎᒍᑦ ᖃᐅᔨᓴᐃᓂᕗᑦ ᐊᐅᔭᖓᒍᑦ 2017 ᑕᒪᒻᒥᑦᑎᐊᖅ ᓴᓇᔾᔪᑎᕗᑦ, ᐃᒋᑕᔅᓴᕈᖅᑐᑦ, ᐃᒪᖃᓐᖏᑦᑐᓪᓗ 
ᐅᖅᓱᐊᓗᖃᐅᑏᑦ ᐅᑎᖅᑎᑕᐅᓂᐊᖅᑐᑦ ᖃᐅᓱᐃᑦᑐᒻᒧᑦ.  

• ᐃᑲᔫᑎᔅᓴᖏᑦ: 

ᐱᒋᐊᕈᑕᐅᓲᑦ ᓄᓇᒥᒃ ᖃᐅᔨᓵᖃᐅᓯᖏᓐᓄᑦ ᐊᖏᓕᕆᓇᓱᐊᓐᓂᒻᒥᒃ ᑐᑭᓯᐅᒪᔭᐅᓂᖏᓄᑦ ᐅᔭᕋᐃᑦ ᓄᓇᖏᑕᓗ 
ᐊᐅᓚᓂᕆᓯᒪᔭᖏᑦ ᐅᓪᓗᒥ ᐃᓕᖅᑯᓯᕆᓕᖅᑕᖏᓄᑦ ᑎᑭᖦᖢᒍ ᐅᑭᐅᖅᑕᖅᑐᒥ ᐊᐅᓚᓂᖏᑦ ᐃᓕᓐᓇᓱᒃᖢᑕ ᐊᒻᒪᓗ 
ᖃᐅᔨᒪᓂᑦᑎᒍᑦ ᑎᑭᐅᒪᓂᐊ ᐅᓪᓗᒥᒧᑦ. ᖃᐅᔨᓴᓐᓂᑦᑕ ᓴᖅᑭᑎᖅᑕᖏᑦ ᑎᑎᕋᐅᓯᐅᓛᖅᖢᑎᒃ ᓄᓇᒧᑦ ᖃᐅᔨᓴᖅᑏᑦ 
ᐅᖃᓕᒫᒐᓕᐅᓲᖏᓐᓄᑦ. ᑎᑎᕋᖅᓯᒪᔪᒃᑯᑦ ᐅᓂᒃᑳᑦ ᐊᑐᐃᓐᓇᕈᖅᑕᐅᓂᐊᕆᕗᑦ ᖄᒃᑲᓐᓂᐊᒍᑦ ᐊᖅᑮᓂᖃᓚᐅᓪᓗᑎᒃ 
ᓲᓪᓗᓕ ᐊᑎᓕᐅᕆᔭᐅᓂᖏᑦ ᐃᑦᑕᓐᓂᓴᑦ ᐅᔭᕋᐃᑦ ᖃᐅᔨᓴᕋᔅᓴᓕᐊᖑᓂᑯᑦ ᓄᓇᕘᑉ ᑲᑎᖅᓱᒐᖏᓄᑦ ᑲᓇᑕᐅᑉ 
ᑕᑯᔭᒐᖃᕝᕕᖓᓐᓂᑦ. ᐃᓄᖏᑦ ᖃᐅᓱᐃᑦᑐᒻᒥ ᐃᓚᐅᖃᑕᐅᖏᓐᓇᖅᓯᒪᕗᑦ ᐃᓚᖏᓄᑦ ᓯᕗᓂᐊᒍᑦ ᑖᒃᑯᓂᖓ CASE-
ᓇᕈᑦᑕᓐᓂᕆᔭᖏᓄᑦ. ᑲᔪᓯᔪᒪᔭᕗᑦ ᐅᓪᓗᒥᒧᑦ ᐃᖅᑲᓇᐃᔭᖅᑎᕕᓂᑦᑕ ᑐᓴᕆᐊᕝᕕᖏᑦ ᐊᒻᒪᓗ ᓂᔾᔪᑎᓄᑦ 
ᓇᐅᑦᑎᖅᓱᖅᑏᑦ ᐃᑲᔪᖅᑏᓪᓗ ᑕᖕᒫᕝᕕᒻᒥ ᐊᑐᓚᐅᖅᑕᑦᑎᓐᓂᒃ ᐊᕐᕌᒍᐊᒍᑦ 2017 ᐱᓕᕆᒃᑲᓐᓂᓪᓗᑎᒃ. 


